
1. Зеленодольск муниципаль районы Башкарма комитетының юл хәрәкәте 

иминлеге комиссиясе турындагы нигезләмәне кушымтада каралганча  расларга. 

2. «Зеленодольск муниципаль районы Башкарма комитетының юл хәрәкәте 

иминлеге комиссиясе турындагы нигезләмәне раслау хакында» 2016 елның 26 

массакүләм мәгълүмат чараларында бастырып чыгарырга. 

4. Әлеге карарның үтәлешен контрольдә тотуны үз җаваплылыгымда 

калдырам. 

 

 

Җитәкче                                                                                           А.Х.Сәхибуллин 

 

 

 

 

 

 

http://pravo.tatarstan.ru/
http://zelenodolsk.tatarstan.ru/


Зеленодольск муниципаль районы 

Башкарма комитеты карарына 

кушымта  

________________ № ___________ 

 

Зеленодольск муниципаль районы Башкарма комитетының юл хәрәкәте 

иминлеген тәэмин итү комиссиясе турында 

 НИГЕЗЛӘМӘ  

 

I. Гомуми нигезләмәләр 

 

1.1 Татарстан Республикасы Зеленодольск муниципаль районы Башкарма 

комитетының юл хәрәкәте иминлеген тәэмин итү комиссиясе (алга таба - 

Комиссия) Зеленодольск муниципаль районы территориясендә юл хәрәкәте 

иминлеген тәэмин итү буенча мәсьәләләрне карауга һәм тәкъдимнәр эшләүгә 

юнәлдерелгән федераль башкарма хакимият органнарының, Зеленодольск 

районы җирле үзидарә органнарының, төрле оештыру-хокукый формадагы 

оешмаларның һәм иҗтимагый берләшмәләрнең территориаль бүлекчәләренең 

үзара хезмәттәшлеген тәэмин итүче даими коллегиаль, координацион орган 

булып тора. 

1.2 Комиссия үз эшчәнлегендә Россия Федерациясе Конституциясенгә, 

Татарстан Республикасы Конституциясенә, федераль законнарга, Татарстан 

Республикасы законнарына, Россия Федерациясе Президенты, Татарстан 

Республикасы Президенты, Россия Федерациясе Хөкүмәте, Татарстан 

Республикасы Министрлар Кабинеты актларына, Зеленодольск районы 

Башлыгы карарларына һәм күрсәтмәләренә, Зеленодольск муниципаль районы 

уставына һәм әлеге Нигезләмәгә таяна. 

1.3 Комиссия Зеленодольск муниципаль районы Башкарма комитеты карары 

белән раслана. 

 

II. Комиссиянең төп бурычлары 

 

2.1 Юл хәрәкәте иминлеген тәэмин итү өлкәсендә федераль башкарма 

хакимият органнары, Зеленодольск районы җирле үзидарә органнары 

территориаль бүлекчәләренең, төрле оештыру-хокукый рәвешләрдәге оешмалар 

һәм иҗтимагый берләшмәләрнең үзара хезмәттәшлеген тәэмин итү. 

2.2 Юл хәрәкәте иминлегенең мөһим аспектлары өстендә эшләү: машина 

йөртүчеләрнең һәм җәяүлеләрнең куркыныч тотышын кисәтү, балалар 

арасында юл-транспорт имгәнүләрен киметү, транспорт һәм җәяүлеләр 

хәрәкәтен оештыруны камилләштерү, шулай ук җирле үзидарә органнары, 

күзәтчелек органнары, төрле оештыру-хокукый формадагы оешмалар эшенең 

юл хәрәкәте иминлеген тәэмин итү өлкәсендә нәтиҗәлелеген арттыру. 

2.3 Транспорт чараларының авария хәлен кисәтүгә, гражданнарның гомерен 

һәм сәламәтлеген саклауга һәм юл-транспорт һәлакәтләреннән килгән зыянны 

киметүгә юнәлдерелгән максатчан программалар һәм чараларны эшләү һәм 

гамәлгә ашыру буенча Зеленодольск муниципаль районында федераль 



башкарма хакимият органнарының территориаль бүлекчәләре, Татарстан 

Республикасы Зеленодольск муниципаль районының җирле үзидарә органнары 

һәм төрле оештыру-хокукый формадагы оешмалар эшчәнлеген 

координацияләү. 

2.4 Зеленодольск муниципаль районы территориясендә юл хәрәкәте 

иминлеген тәэмин итү өлкәсендә норматив хокукый актларның үтәлешен 

контрольдә тотуны оештыру. 

 

III. Комиссия функцияләре 

 

3.1  Зеленодольск муниципаль районы территориясендә транспорт 

чараларының барлык төрләрендә, тимер юл кичүләрендә авариялелек 

сәбәпләрен, юл хәрәкәте иминлеген тәэмин итү буенча эшләр торышын өйрәнү 

буенча эш алып бара. 

3.2 Башкарма хакимият федераль органнарының Зеленодольск муниципаль 

районындагы территориаль бүлекчәләренең, Зеленодольск муниципаль 

районының җирле үзидарә органнарының, кызыксынган оешмаларның һәм 

иҗтимагый берләшмәләрнең юл хәрәкәте иминлеген тәэмин итү өлкәсендә 

хокукый җайга салуны камилләштерү, эш оештыру мәсьәләләре буенча 

тәкъдимнәрен карый. 

3.3 Юл хәрәкәте иминлеген тәэмин итү өлкәсендә чараларны тормышка 

ашыру өчен финанс һәм матди-техник ресурсларга булган ихтыяҗның 

нигезләнүен карый. 

3.4 Шәһәр һәм авыл җирлекләренең җирле үзидарә органнары, төрле 

оештыру-хокукый формаларындагы оешмалар һәм иҗтимагый берләшмәләр  

эшчәнлеген координацияли. 

3.5 Юл хәрәкәте иминлеген арттыру буенча муниципаль максатчан 

программаны эшләү, тормышка ашыру һәм башкаруны контрольдә тоту 

мәсьәләләрен карый. 

3.6 Юл хәрәкәте иминлеге проблемаларын яктырту мәсьәләләре буенча 

массакүләм мәгълүмат чаралары белән үзара бәйләнешне гамәлгә ашыра. 

3.7 Район территориясе буенча узучы региональ, федераль һәм җирле 

автомобиль юлларында, Татарстан Республикасы Транспорт һәм юл хуҗалыгы 

министрлыгына, «Федераль юл агентлыгының Идел-Нократ төбәге автомобиль 

юллары федераль идарәсе» федераль казна учреждениесенә һәм Зеленодольск 

муниципаль районы Башкарма комитетына авария участокларын бетерү буенча 

тәкъдимнәр эшли һәм җибәрә. 

3.8 Шәһәр һәм авыл муниципаль берәмлекләре, закон актлары 

предприятиеләре һәм оешмалары тарафыннан юл хәрәкәте иминлеге 

өлкәсендәге башка норматив документларның, шул исәптән юл хәрәкәте 

иминлеген тәэмин итү буенча Хөкүмәт һәм муниципаль комиссияләр 

карарларының үтәүне контрольдә тотуны оештыра һәм турыдан-туры 

контролдә тота. 

 

IV. Комиссиянең хокуклары 



 

4.1 Зеленодольск муниципаль районындагы федераль башкарма хакимият 

органнары бүлекчәләренең, шәһәр һәм авыл җирлекләренең җирле үзидарә 

органнарының,һәм милек формаларына бәйсез рәвештә  предприятие һәм 

оешмаларның, иҗтимагый берләшмәләрнең вазыйфаи затларын үз 

утырышларына чакырырга, тыңларга һәм тиешле карарлар кабул итәргә. 

4.2  Зеленодольск муниципаль районында федераль башкарма хакимият 

органнарының территориаль бүлекчәләреннән, муниципаль район һәм авыл 

җирлекләре җирле үзидарә органнарыннан,  милек формасына бәйсез рәвештә 

предприятие һәм оешмалардан, иҗтимагый берләшмәләрдән комиссиягә 

йөкләнгән бурычларны үтәү өчен кирәкле мәгълүматларны соратып алырга. 

4.3 Юл хәрәкәте иминлеген тәэмин итү эшендә җитешсезлекләрне бетерү, 

тәкъдим ителгән чараларны Татарстан Республикасы дәүләт хакимияте 

башкарма органнарына, җирле үзидарә органнарына, милек формасына бәйсез 

рәвештә предприятиеләр, оешмалар, учреждениеләр һәм иҗтимагый 

берләшмәләр җитәкчеләренә финанслау турында тәкъдимнәр кертергә. 

4.4 Комиссия эшенә билгеләнгән тәртиптә Зеленодольск муниципаль 

районында федераль башкарма хакимият органнары бүлекчәләренең, шәһәр 

һәм авыл җирлекләренең җирле үзидарә органнарының, шулай ук фәнни, 

иҗтимагый һәм башка оешмаларның вазыйфаи затларын һәм белгечләрен 

җәлеп итәргә. 

4.5 Комиссия эшчәнлегенең аерым юнәлешләре буенча кызыксынган 

органнар вәкилләре һәм белгечләре арасыннан эшче төркемнәр 

формалаштырырга. 

4.6 Юл хәрәкәте иминлеге өлкәсендә закон бозу билгеләре ачыкланган 

очракта, гаепле затларны җаваплылыкка тарту мәсьәләсен хәл итү өчен хокук 

саклау органнарына тиешле документлар һәм материаллар җибәрергә. 

4.7 Комиссия компетенциясенә кертелгән башка карарлар кабул итәргә. 

 

V. Комиссия эшчәнлеген оештыру тәртибе 

 

5.1 Комиссия составы Зеленодольск муниципаль районы Башкарма комитеты 

карары белән раслана. 

5.2 Комиссия үз эшчәнлеген әлеге Нигезләмә һәм эш планы нигезендә 

гамәлгә ашыра, ул ел саен Комиссия утырышында кабул ителә һәм аның рәисе 

тарафыннан раслана. Комиссиянең аерым мәсьәләләр буенча эш тәртибе аның 

рәисе тарафыннан билгеләнә. 

5.3     Комиссия составында комиссия рәисе (Башкарма комитет җитәкчесе ), 

рәис урынбасары (Россия Эчке эшләр министрлыгының Зеленодольск районы 

буенча бүлеге башлыгы), секретарь һәм комиссия әгъзалары эшли.    

5.4    Комиссия эшчәнлегенә җитәкчелекне рәис башкара, ә ул булмаганда, 

комиссия рәисе тарафыннан билгеләнгән комиссия рәисе урынбасары  

Комиссия эшенә җитәкчелек итә, аның эшчәнлеген планлаштыра, утырыш көн 

тәртибен раслый, комиссия утырышы карарын нимзалый.  



5.5 Комиссия утырышлары кварталга кимендә бер тапкыр уздырыла. Кирәк 

була калса, чираттан тыш утырышлар уздырыла. 

5.6 Комиссия утырышы, әгәр анда әгъзаларының яртысыннан күбрәге 

катнашса, хокуклы дип санала. Комиссия әгъзалары комиссия утырышларында 

алыштыру хокукыннан башка катнаша.     Комиссия  әгъзасы утырышта 

булмаган очракта, ул карала торган мәсьәлә буенча үз фикерен язма рәвештә 

бәян итәргә хокуклы.    

5.7 Комиссия карарлары ачык тавыш бирү юлы белән кабул ителә һәм алар 

өчен утырышта катнашучы Комиссия әгъзаларының яртысыннан артыгы тавыш 

бирсә, кабул ителгән дип санала. Комиссия әгъзаларының тавышлары тигез 

булганда, утырышта рәислек итүченең тавышы хәлиткеч булып тора. 

5.8 Комиссия рәисе юл шартларын тикшерү буенча шәхсән үзе чыгарга һәм 

уртак актлар төзергә, шулай ук юл-транспорт һәлакәте булган урында хәлне 

яхшырту буенча нәтиҗәле чаралар күрергә тиеш: 

һәлак булганнар белән; 

-   ике һәм аннан да күбрәк балигъ булмаган бала зыян күргән һәлакәттә;   

- җәяүлеләр төркемнәре катнашында; 

- пассажирлар йөртүче автобуслар катнашында, нәтиҗәдә, кешеләр һәлак 

булган яки зыян күргән һәлакәттә;   

-   нәтиҗәдә кешеләр һәлак булган яки зыян күргән, хәрәкәт туктатылган 

тимер юл кичүендә һәлакәттә;   

-   юл участогында 2 сәгатьтән артык хәрәкәт туктатылганда.   

5.9     Комиссия  әгъзалары комиссиянең эш планына юл хәрәкәте иминлеген 

тәэмин итүгә бәйле  мәсьәләләр турында тәкъдимнәр кертә, тиешле карарлар 

әзерләүдә катнаша.  

5.10 Комиссия утырышларын әзерләүне һәм аның карарлары үтәлеше турында 

мәгълүматны гомумиләштерүне комиссия секретаре башкара, ул шулай ук 

киңәш бирү тавышы хокукы белән комиссия эшендә катнаша.      Комиссия  

секретаре тарафыннан соратып алына торган материаллар комиссиягә 

билгеләнгән вакытта тапшырылырга тиеш.    

5.11     Ел  саен, 10 гыйнварга кадәр, Комиссия секретаре Юл хәрәкәте 

иминлеген тәэмин      итү буенча Татарстан Республикасы Хөкүмәт комиссиясе 

секретариатына      түбәндәгеләрне үз эченә алган хисап җибәрә:    

- хисап елында беркетмә карарларының күчермәләрен; 

- юл хәрәкәте иминлеген тәэмин итү буенча Татарстан Республикасы 

Хөкүмәтенең юл хәрәкәте иминлеген тәэмин итү комиссиясе карарларының 

үтәлеше турындагы мәгълүматны, аңа кагылышлы өлештә; 

Комиссиянең киләсе елга эш планын; 

- үзгәрешләр кертелгән очракларда Комиссия составы турында 

мәгълүматны; 

таләбе буенча башка мәгълүматны. 

5.12 Комиссиянең үз компетенциясе нигезендә кабул ителгән карарлары 

комиссиянең рәислек итүче һәм җаваплы секретаре тарафыннан имзаланган 

карарлар яисә утырышлар беркетмәләре белән рәсмиләштерелә. 



5.13 Комиссия эшчәнлеге турында карарларның күчермәләре һәм башка 

мәгълүмат, утырыш уздырылган көннән алып ун көн эчендә, аның әгъзалары 

һәм башка кызыксынган затлар игътибарына, теркәүнең төп номерын биреп, 

материаллар тарату юлы белән җиткерелә. 

5.14 Комиссия карарларында Комиссиянең утырышта катнашучы әгъзалары 

турында мәгълүмат, утырышны уздыру датасы, теркәлү номеры, көн тәртибе, 

рәислек итүче һәм секретарьнең имзалары, кабул ителгән карарлар күрсәтелә. 

5.15 Комиссиядә кабул ителә торган карарлар беркетмә яисә Комиссия карары 

рәвешендә теркәлергә һәм куелган мәсьәләләрне, башкаручыларны һәм аларны 

үтәү срокларын хәл итүгә юнәлдерелгән конкрет йөкләмәләрне үз эченә алырга 

тиеш. 

5.16 Комиссия карарларына гамәлдәге законнарда билгеләнгән тәртиптә 

шикаять бирелергә мөмкин. 

5.17     Комиссия  секретаре Комиссия йөкләмәләрен һәм Юл хәрәкәте 

иминлеген тәэмин итү  буенча Татарстан Республикасы Хөкүмәт комиссиясе 

карарларын (Комиссиягә  кагылышлы өлештә) үтәү срокларын контрольдә тота 

һәм Комиссия рәисенә  хәбәр итә.    

5.18     Комиссия рәисе һәм урынбасары Комиссия эшчәнлеген максатчан, 

нәтиҗәле гамәлгә ашыру, әлеге Нигезләмә таләпләрен үтәү, Юл хәрәкәте 

иминлеген тәэмин итү буенча Татарстан Республикасы Хөкүмәт комиссиясе 

һәм Комиссия карарларын үтәү өчен персональ җаваплылыкка ия.    

5.19 Комиссия утырышларының материаллары һәм документлары Комиссия 

секретаренда саклана, таләп буенча Татарстан Республикасы Хөкүмәтенең юл 

хәрәкәте иминлеген тәэмин итү комиссиясе секретариатына бирелә. 

5.20 Комиссияне матди-техник яктан тәэмин итүне Зеленодольск муниципаль 

районы Башкарма комитеты башкара. 

 

 


